
IMIYALELO:
· Yonke imibuzo mayiphendulwe ngesiXhosa.

· Abavavanywa mababhale ngokucacileyo nangococeko.

· Phendula imibuzo ibe MIBINI kuphela kwicandelo A.

· Umvavanywa uya kukhetha umbuzo ube MNYE omde aze abuye akhethe ube MNYE oneempendulo ezimfutshane.

· Umvavanywa angaphenduli imibuzo emibini kwincwadi enye.

· Icandelo B maliphendulwe ngabo bonke abavavanywa.




ICANDELO A

Khetha imibuzo ibe MIBINI kweli candelo.

UMBUZO 1

ISIHOBE

KHALA ZOME – L.M.S. NGCWABE

1.1
Funda lo mhobe ungezantsi uze uphendule imibuzo elandelayo.


Umntu Oneenkani

Ntweni zonke ezikhoyo

Mtyeshelen’ olidelayo

Ilizw’ elimcebisayo,

Kub’ uthemb’ ay’thembileyo.

Le nto umntu oneenkani
  5

Nithi wakheke kanjani?

Le nto ingafezwa bani?

Nithi ziphelele nyhani?


Khanimyeke nok’ aqhube,

Ningamphikis’ ad’ aqumbe,
  10

Hlez’ athi ngomsind’ abhubhe,

Kub’ asizonkan’ yidumbe.

Ungafik’ engcangcazela,

Ub’ umlom’ ubhebhezela;

Sisifo somthathazela,
  15

Ungamnqand’ uyaz’bizela.

Wazi yen’ engekazalwa,

Akafuni kuphikiswa,

Engafuni nakunqandwa,

UnguThix’ akaphendulwa.




1.1.1 Lithetha ukuthini eli gama “Mtyesheleni”?

A. Ukumsusa

B. Ukumyeka

C. Ukumbetha

1.1.2 Imbongi iwusebenzisele ntoni umbuzo buciko?

1.1.3 Khetha eyona mpendulo ichanekileyo

(a) 
Lo mhobe ufana ….

A. ngemvano-siqalo

B. ngemvano-siphelo

C. ngoxweso

(b) 
Umntu onenkani ungcangcazeliswa …

A. zinkani

B. ngumsindo

C. ayixelwanga

(c) 
Ngokwalo mhobe ukuqhuba kuthetha….

A. ukwenza iinkani

B. ukubamb’ivili

C. ayixelwanga


1.1.4
Ithini intsingiselo yembongi apha ‘Hlez’athi ngomsind’abhubhe’

A. Uya kubhubha

B. Uya kuphants’abhubhe

C. Angabhubha


1.1.5
Uthembe ntoni umntu oneenkani?

1.1.6 Asizonkani eli gama lisetyenziselwe ntoni?

1.1.7 Xa ungamnqanda umntu oneenkani uza kwenza ntoni?

1.1.8 
Umntu oneenkani ufaniswa nomntu onasiphi isifo?  Bafana ngantoni?

1.1.9 Imbongi inako ukuphoxa okuthile kulo mhobe.  Chonga imigca eMIBINI equlathe impoxo.

1.1.10 Zinokubangelwa yintoni ezi zenzo emntwini oneenkani?

(a)  Ukuqumba

(b)  Ukubhubha


1.1.11
Ubhebhezeliswa yintoni umlomo?


1.1.12
Xela izinto zibe MBINI ezingafunwa ngumntu oneenkani.


(2)

(3)

(2)

(2)

(2)

(2)

2x2= (4)

(2)

(2)

(2)

(2)

(4)



1.1.13 Kungokuba kutheni engazifuni nje?

1.1.14 Ngokwesi sihobe yintoni idumbe?

A. sisiqhamo

B. sisigulo

C. yinkani

1.1.15 Khetha imigca eMIBINI kwisitanza-5 esifumana kuyo uphinda-phindo.


1.1.16
Chaza imfundiso esiyifumana kwesi sihobe
(2)

(2)

(2)

(5)

[40]

OKANYE


1.2
Fundisisa umhobe 1.1 wandule ukubeka ngawakho amazwi okuthethwa 
yimbongi (Zalisa iphepha)
[40]

UMBUZO 2

UMDLALO
ISISILA SEHOBE – S.C. SATYO no E.F. GWASHU


2.1
Funda ezi zicatshulwa zingezantsi, uze uphendule imibuzo elandelayo.


Isicatshulwa : A


UQalisile:
Siyavana, Tshambi, lithini eli cebo, sithandwa?

UNomatshamba:  (Elumeka omnye umdiza)  He-e-e!  Uz’ ubaz’


iindlebe ke, sithandwa sam.  Lo mcimbi ndiza nawo kuwe


mde yaye unzima.  Phaya eMgungundlovu, kwilokishi ya-


seMbali, kukho intombazana esisona sityebi siphambili


kwelo laseNatala.

UQalisile:
(Esima ngeenyawo, ematshekile)  Nomatshamba!


Usatsholo ntoni kum ukuthi s’thandwa, xa kanti uceba 
ukuphisa ngam kule ntombazana?


UNomatshamba:  (Ezolile)  Hayi, andiphisi ngawe, nto yam.


Ndifuna imali yayo le ntombazana.  Wena uza kuza nayo


kum imali le ukuze sihlale ubomi bempucuko ngayo.  
Sobabini!




2.1.1 Ngubani intombazana yaseMgungundlovu?

2.1.2 Ngumcimbi wantoni lo athi uNomatshamba unzima?

2.1.3 UNomatshamba uthi kuQalisile “nto yam” ungaphawula uthini ngale ndlela ambiza ngayo.

2.1.4 Yabufumana njani ubutyebi le ntombazana?

2.1.5 Isasebenza le ntombazana yayifundele owuphi umsebenzi?

A. ubutitshala

B. ubongikazi

C. ubugqirha


2.1.6
Xela indawo eyayisebenza kuyo le ntombazana
(1)

(2)

(4)

(2)

(1)

(1)

2.1.7
Yayingubani igama lomfana owayethandana nale ntombazana?



A.
NguNqabeni

B. 
NguMzingiso

C. 
NguHlongwane

2.1.8 
Kwimiyalelo engqongqo kaNomatshamba, xela izinto zibeNE 
ezazizakwenziwa nguQalisile akuba efike eNatala.

2.1.9 
Wayesebenza msebenzi mni uQalisile?

2.1.10 
Umsebenzi wakhe wawuza kuba luncedo njani kolu tyelelo lwakhe 
lwaseNatala?


(1)

4x2= (8)

(2)

(4)

Isicatshulwa : B



UDineka!  Intombi entle, enobubele nokunyaniseka.


Ndiyinqwenelela ubom obumnandi!  Awu!  UTshambi!


Intombi entle, enomkhitha nomfaneleko!  Inene ngenene!


UDelila wanamhlanje, kooSamson banamhlanje!  Undigqibe


mna ngokundibambisa isisila sehobe!  Ndiyeza nalapho


ukhoyo, Tshambi!




2.1.11
Ngubani lo uthetha la mazwi?

2.1.12
Chaza izenzo zikaNomatshamba ezibangela ukuba isithethi 


simfanise noDelila.

2.1.13 
Iingathi isithethi esi sikhathazekile.  Sasikhathazwa yintoni?

2.1.14 
Yeyiphi kanye le ndawo siya kuyo isithethi enoNomatshamba?

2.1.15 
Isithethi esi sibanjiswe njani isisila sehobe?


(1)

(4)

(2)

(2)

(5)

[40]

OKANYE


2.2

2.2.1 Balisa ngeziganeko ezibuhlungu ezehlela uDineka kuhambo oluya eRodesia ude uye kuthi ga ngendlela awasinda ngayo ekufeni.

2.2.2 UNomatshamba lo ungathi ungumlinganiswa onjani?  Gxila kwizenzo zakhe.


(20)

(20)

[40]

UMBUZO 3

AMABALI AMAFUTSHANE

IMBADU – G.B. SINXO


3.1
Funda esi sicatshulwa uze wakugqiba uphendule imibuzo.


Kugula Othandayo


USoligoso wayenganele kuba netwebe-twebe nje kuphela, kodwa

wayengoyena mntu ugqithisileyo ukuthanda izinto eziphakami-

leyo.  Wayenxiba iimpahla ezimabala-bala, iikawusi ezikubiza

ukude, kwanamaqhina anjalo; atsho ke umf’omkhulu ngeebleyiza

ezingqoqo nangaphezu kwamaqwarhashe.

Ngenye imini le twebe yakhe yamfaka kweyona nkathazo inkulu.

Baxabana noFephiwe kaMdedlana, waza uMdedlana wamtyityi-

mbisela umnwe, emsongela ngezisongelo ezoyikekayo.  UMdedlana

lo wayelixhwele eloyikwa kunene; sazala luloyiko olukhulu sonke

ke ngoko, singayazi into engasuka imhlele nangaliphi na ixesha

uSoligoso olwimi lude.





3.1.1
Ukuba netwebe-twebe ingaba kuthetha ntoni?

A. Ukuba nomlomo omkhulu

B. Ukoyika

C. Ukuthetha kakhulu

3.1.2 
Zezinjani iikawusi ezikubiza ukude?

A. Zezigqamileyo

B. Zezixabisa kakhulu

C. Zezintle kakhulu

3.1.3 
Kanene iqwarhashe yintoni?

A. Yinyamakazi

B. Yinyamazana

C. Yinyoka

3.1.4 
Umntu onolwimi olude ngumntu ohlebayo okanye othetha gqitha?

3.1.5 
USoligoso noMdedlana babefunda kunye okanye babesebenza 
kunye?

3.1.6 
(a)
Xela izilo eziBINI ezabonwa nguSoligoso emva kokuba 


exabene noMdedlana,



(b)
Sesiphi esizisa ilishwa?

(c) 
Sesiphi ekuthakathwa ngaso?

3.1.7 
Sisifo sini esahlasela uSoligoso emva kwalo mbono woyikekayo?

A. Yimpambano

B. Yitwebe-twebe



C.
Ngumvandedwa
(2)

(2)

(2)

(2)

(1)

(2)

(2)

(2)

(2)


3.1.8
Ngubani igama legqirha awaya kulo?

A. NguManyangazonke

B. NguMakadebona

C. NguManyangezinyangela


3.1.9
Chaza inkangeleko kaSoligoso emva kokuba ebone ezi zilo.

3.1.10 Ingaba igqirha lakhe lakwazi ukumnceda?  Xhasa impendulo yakho.

3.1.11 Ugqirha wafumanisa ukuba ugula yintoni uSoligoso lo?

3.1.12 Uthi umbhali “kanti konke okuya-kugula kubangwa ziinkolo”

Inkolo zithetha ntoni apha?

A. ukukholwa kuMdali

B. ukukholwa kumagqirha

C. ukukholelwa ebuthini

3.1.13 Uyavumelana nombhali xa esithi “Kugula othandayo”?



Xhasa impendulo yakho ngokungqiyama kweli balana.
(2)

(8)

(3)

(2)

(2)

(6)

[40]

OKANYE


3.2


3.2.1 Xoxa ngomxholo esiwufumana kweli balana lithi Kugula othandayo

3.2.2
USoligoso lo ubunjwe waba ngumlinganiswa onjani ngumbhali?  


Caphula kweli balana uxhase impendulo yakho.


(25)

(15)

[40]

UMBUZO 4

INOVELI

UMAKHWEKHWETHA – R.F. MCIMELI





4.1
Funda esi sicatshulwa ngocoselelo uze wandule uphendule imibuzo elandelayo. 


Kubungqina obunikiweyo kuvele ezi ngongoma:  umfo lo ngumant-shingilane kwiziko elithile loshishino eMonti;  loo msebenzi uwufumene ephuma ejele apho wayedontse khona isihlanu sonke seminyaka ngokuphanga nokuqhekeza;  indlu ahlala kuyo ikweso sithuba wayephangwe kuso kanye uNonzame;  unomkhwa wokuya kuhlala yedwa kwingquzwana evelele loo mfula wayephangwe kuwo uNonzame;  ahlale lide litshone ilanga maxa wambi:  lilonke unokuba umbona qho uNonzame xa avela emsebenzini.  Wayekhe wamfuna uNonzame lo, koko yasuka intombi le yamnukuneza ukumthuka oku ngokusuka afune ukuwubeka nangezandla umcimbi lowo wothando.  Wamfungela wathi uya kuze amfumane ngenye imini.  Kangangendlela oyikwa ngayo umfo lo kuloo ndawo ahlala kuyo akanabo nabahlobo, ulilolo esele lizikhethele amanzi kaMaqoma njengomhlobo walo.  Sakhanyela salala ngomqolo ‘isikrelemnqa’, sele sizililisa apho enkundleni.




4.1.1 Laliyintoni ityala lommangalelwa apha?

4.1.2 Chonga igama elithetha utywala kwesi sicatshulwa.

4.1.3 Kungokuba kutheni isithethi siqinisekile ukuthi isikrelemnqa sasizililisa?

4.1.4 Wayekhe wabotshelwa ntoni ngaphambili ummangalelwa lo?

4.1.5 Ukuwubeka ngezandla umcimbi kuthetha toni?

A. ukubetha

B. ukubamba

C. ukubhala

4.1.6 Yayingoobani amangqina enkundla kweli tyala?

A. Ngamakhwenkwe amabini

B. Ngamapolisa amabini

C. Yinkwenkwana nommelwane

4.1.7 Ngokutsho kukaMakhwekhwetha babunjani ubugqina babo?

A. Babuwoko-woko

B. Babuphikisana

C. Babunesihlahla

4.1.8 Yayingubani igama lomcuphi owayethanda ukuhamba noMakhwekhwetha?

4.1.9 Chaza ukuba uluvo lwamangqina la lwalunjani ngommangalelwa.

4.1.10 Inokuba kwakutheni sikhanyele kangaka isikrelemnqa?

A. Sasoyika intolongo

B. Sasingenatyala



C.
Sasingenanyani
(2)

(2)

(2)

(2)

(2)

(2)

(2)

(1)

(4)

(2)

4.1.11 Waphangwa malini uNonzame sisikrelemnqa?

4.1.12 Ngubani igama lomfana owayekhe wancuma noNonzame baze bahlukana kakubi?

4.1.13 Wayesebenza msebenzi mni lo mfana?

4.1.14 Chaza izenzo ezithathu ezenziwa ngamapolisa nezacaphukisa uMakhwekhwetha ngemini yesimangalo

4.1.15 Eli gama likaMakhwekhwetha walithiywa ngabanye abacuphi kuba

A. bemthanda

B. bemphoxa

C. bemncoma

4.1.16 Ekugqibeleni kwacaca ukuba ngubani oyena mphangi.

4.1.17 Xela zibe MBINI izinto ezachazwa nguNonzame nezanceda abecuphi ekubambeni oyena moni.

4.1.18 Lalisithini igama elalisetyenziswa kwisikhululo saseMdantsane ukubiza umoni?

A. yintaka

B. yinyamazana

C. libhaku


(2)

(1)

(1)

(6)

(2)

(2)

(4)

(1)

[40]

OKANYE


4.2
4.2.1
Khawutyatyadule ngokusuka nokuhlala kweli qhina lokubiwa 


kwemali kaNonzame, ude uye kuthi ga ngeziphumo zalo


4.2.2
Ungathi umfo kaSiphuka lo ngumntu obunjwe njani ngumbhali?


(25)

(15)

[40]

UMBUZO 5

IINTSOMI

SASINONCWADI KWATANCI – S.C. SATYO Nabanye


5.1
Funda esi sicatshulwa singezantsi wandule ukuphendula imibuzo


Basipha amanzi isigebenga, sasela,

sathi sakukholwa sahlaba endleleni

yaso.  Sahamba, sahamba kwala emini

emaqanda saphinda sanxanwa.  Saphambu-

ka endleleni yaso sangena komnye

umzi safika nalapha sathi “Khanindi-

ph’amanzi, ndakunivisa ukukhala kogaga

lwam.”  Bathi abantu balapha “Khawusivise

wethu siza kukupha amanzi” Sabetha

ngentonga isigebenga engxoweni sathi

“Khawutsho gaga wam.”  Waphinda

wacula kwalaa ngoma ilusizi lo ntwana.




5.1.1 Yintoni intsomi?

5.1.2 Yayingubani olu gaga lusengxoweni yesigebenga?

5.1.3 Sasidibenephi nalo isigebenga?

5.1.4 Kwisakhiwo sentsomi kudla ngokubakho:

umyalelo, ukutyeshelwa kwawo, ungcungcutheko nosindiso.



(a)
Wawusithini umyalelo owanikwa intombazana kule ntsomi?

(b) 
Yenza ntoni le ntombazana ukuwutyeshela?

(c) 
Ngenxa yokutyeshela umyalelo kukho ungcungcutheko 
eyalufumanayo.  Luchaze.

(d) 
Yalufumana kanjani usindiso?


5.1.5
Ithini imfundiso esiyifumana kule ntsomi?


5.1.6
Nika imisebenzi ibe MINE yeentsomi.

5.1.7 (a)
Liliphi ixesha lokwenza iintsomi?

(b) 
Kungokuba kutheni iintsomi zisenziwa ngelo xesha nje?


5.1.8
Ngoobani abadla ngokwenza iintsomi.


5.1.9
Gqibezela ngokwasezintsomini

(a)
Umntu obalisa intsomi emini uza __________.

(b) 
Isigebenga ngumntu __________.

(c) 
Izilo zidla ngokwenziwa aba __________.

5.1.10 
Nika iindidi eziTHATHU zoncwadi lwemveli/lwatanci ngaphandle 
kweentsomi.

5.1.11 
Ithetha ukuthini le ntloko ithi Sasinoncwadi kwatanci?


(2)

(1)

(1)

(2)

(2)

(6)

(3)

(2)

4X2=(8)

(1)

(2)

(1)

1X3=(3)

(3)

(3)

[40]

OKANYE


5.2

5.2.1 Sombulula la maqhina angezantsi:

(a) 
Ndinamfundisi wam waseTshetshi

(b) 
Ndinamntu wam udla elele ngecala

(c) 
Ndinahashe lam litsiba iindonga zivuleke

(d) 
Jikelele, Jikelele, ngqu

(e) 
Ndesuka ndahlala

5.2.2 Xoxa ngegalelo labefundisi bakwaLizwi kushicilelo loncwadi lwatanci.

5.2.3 Balisa intsomi engodyakalashe nengonyama.


2x5=(10)

(10)

(20)

[40]

ICANDELO B

Phendula YONKE imibuzo kweli candelo:

UMBUZO 6


Funda esi sicatshulwa singezantsi uze uphendule imibuzo elandelayo:


URobert Mkhize lo ngomnye weemvumi ezibalaseleyo engomeni,

nezinesakhono sokuwuchukumisa umxhelo womntu ophulaphuleyo.

Akuqhekezi buchopho ukuqonda udaba olungundoqo wengoma ayiculayo.

Ilizwi lalo mfana lipholile, lityhuluba kamyoli ezindlebeni zomphulaphuli,

kuncamisa umxhelo ukuliphulaphula.  Yiyo ke le nto kuthandeka kangaka

nje ukuziphulaphula iingoma zakhe.




Enye yeengoma zikaRobert yileya ithi, Ndiyayithanda le ntombi.  “Apha

kule ngoma simva lo mfana exelela uyise nonina indlela ayithanda ngayo

le ntombi athandana nayo.  Utyibela ngelithi nokuba sel’ elele obentlombe

uyayibona le nzwakazi emathongweni, onwabisane nayo.  Uhambisa athi

uxolel’ ukuzikhupha zonke iinkomo zakhe, ayilobole, ibe ngumfazi wakhe.  Le

ntombi kucacile ukuba ithe ngco entliziyweni yakhe.

Mna ke ndidla ngokuyiphulaphula kunomathotholo le ngoma kaRobert.

Uhlobo ayicula ngalo lubonakalisa ukuba uyachulumanca.  Maxa wambi

kwalapha kuyo uvakala ebobotheka ngenxa yovuyo olubangelwe luthando

lwakhe kule ntombi.  Nabo ke obunye ubuchule engomeni.  Kukuba ucace

umxhelo wemvumi kunjalo nje ungqinelane naloo nto icula ngayo.  Luvela

apho ke uvakalelo.

Enye ingoma edla ngokuculwa ngulo mfana wakwaMkhize yileya

aziqambele yona ithi, “Okwam kokwezandla.”  Apha kule yona ingoma eli

tyendye elisaze ngobuso elizweni licula kalusizi lide libe ngathi liza kulila

kangangokuba umntu ophulaphuleyo ude abamb’ amazinyo elindele

ukuhlahlamba kwemvumi ngesikhalo esicand’ isibhakabhaka.  URobert

Mkhize apha kuyo uphatha kukhwina, aphathe kuncwina, abe

bungqukruleka lo gama abika udaba.  Kuyo ke le ingoma lo mfana ubalisa

indlela adane ngayo emva kokushiywa enyanyeni sisithandwa sakhe

esisenyongweni, sathi phithi lelinye isoka sada sagcagca nalo.

Akusenani, kobuya kulunge ukuba iNkosi iyavuma, uqukumbela

ngokutsho uRobert, ezixolisa kule ngoma.




6.1 Yinto enjani ekuthiwa iqhekez’ubuchopho?

6.2 Kuthiwa yintoni iinkomo zokulobola?

6.3 Xela umahluko kwinkcukumiseko-mxhelo phakathi kwengoma yokuqala neyesibini.

6.4 “Simva lo mfana exelela uyise nonina ...”  Ukuba uyathanda umbhali angathi, Simva lo mfana exelela … bakhe.

6.5
Akusenani kobuye kulunge ukuba iNkosi iyavuma.  Ngubani le nkosi kuthethwa 
ngayo apha?
(2)

(1)

(4)

(1)

(1)

6.6 
Chaza eli gama, bungqukruleka lalatha:

A.  ukungqukruleka nje kancinci

B.  ukuba ngathi uyangqukruleka

C.  ukungqukruleka ngendlela egabadeleyo

D.  ukuthi qelele kwimeko yokungqukruleka

6.7 
Kukuthini.

a. Ukulala obentlombe?

b. Ukushiy’enyanyeni?

6.8 
Nika intsingiselo yala magama afumaneka kwesi sicatshulwa.

(a)  Ukugcagca

(b)  Ukulobola

(c)  Ukuqukumbela

(d)  Ityendye


(1)

(4)

(8)

6.9 
Sukuba kutheni ukuze umntu athi okwam kokwezandla?

6.10
Shwankathela esi sicatshulwa ubhale amagama ANGAMASHUMI AMABINI 
kuphela.
(3)

(15)

AMANQAKU ECANDELO B:

AMANQAKU ESEWONKE:
[40]

